
Edrychwech ar ein cylchlythyr ar gyfer mis Ionawr sy'n llawn diweddariadau ac erthyglau o bob rhan o
Gymru! Gobeithio y byddwch chin mwynhau ei ddarllen ac mae croeso i chi ei rannu gydag unrhyw un
fydd a diddordeb - gallant hefyd ymuno &'n Rhwydwaith ni drwy gysylltu & Jess Minett.

Cylchlythyr Ionawr

Blwyddyn Newydd Dda oddi wrth WaREN - gobeithio eich bod chi i gyd wedi cael gwyliau hyfryd ac na
wnaethoch chi feddwl gormod am rywogaethau ymledol!

Yn ystod y cyfnod cyn y Nadolig a'r Flwyddyn Newydd mae tim WaREN wedi bod yn brysur yn trefnu
gweithdai Grwpiau Gweithredu Lleol (GGLI) yng Nghymru! Byddwn yn cynnal dau weithdy:

« Gogledd Cymru - 8¢ Chwefror, Lleoliad yn y Parc Dyfroedd Alyn, Wrecsam

e De Cymru-I'w gadarnhau

Ymunwch a ni ar gyfer siaradwyr gwadd, mapiwr INNS, a lansiad ein Pecyn Adnoddau newydd i GGLI!
Mwy o wybodaeth ac archebu eich lle gan ddefnyddio'r dolenni uchod, gobeithio y gwelwn ni chi yno!

Byddem wrth ein bodd yn clywed am yr holl waith anhygoel ar rywogaethau ymledol rydych chi wedi ei
wneud yn 2022. Os ydych chi'n GGLl neu'n grwp gwirfoddol sy'n mynd i'r afael 4 rhywogaethau ymledol
yng Nghymru, llenwch y ffurflen yma. Mae'n wych clywed am bopeth rydych chi'n ei wneud! Dylai'r
ffurflen hon gymryd tua 10 i 20 munud i'w llenwi ac mae'n rhoi gwell dealltwriaeth i ni o ymdrechion
gwirfoddolwyr i reoli a chadw trefn ar rywogaethau ymledol yng Nghymru.

Mae Strategaeth Rhywogaethau Anfrodorol Ymledol Prydain Fawr wedi cael ei 'ail-wampio' a fydd yn cael
ei gyhoeddi yn fuan. Mi fydd y Strategaeth ar gael ar-lein, cadwch lygaid allan amdano ar wefan
Ysgrifenyddiaeth Rhywogaethau Anfrodorol Prydain Fawr.

Rydyn ni'n edrych ymlaen at gynnal mwy o weithgareddau hyfforddi ac ymgysylltu eleni, yn enwedig yn
ystod Wythnos Rhywogaethau Ymledol (15fed - 21ain o Fai). Cadwch lygad am unrhyw ddigwyddiadau sydd
iddod ar ein tudalen ni ar y we ac yn eich mewnflwch.

Cymdeithas Eryri - Rhododendron

Yn hanesyddol, mae Beddgelert wedi bod yn llecyn problemus ar gyfer Rhododendron Ponticum ymledol.
Yn ei flodau byddai'n troi'r llethrau o gwmpas Beddgelert yn binc llachar; golygfa hyfryd i'r rhai oedd ddim
yn gwybod am effaith ecolegol y planhigyn yma. Drwy lawer o waith caled a buddsoddiad ariannol, mae'r
llethrau hyn yn dychwelyd i'w cyflwr naturiol.

Fe wnaed llawer o'r gwaith yma gan Brosiect Coedwig Law Geltaidd LIFE. Torrwyd y llwyni yn 61 yn
gyffredinol a chwistrellwyd y coesynnau i atal
aildyfiant. Maer dull yma wedi bod yn effeithiol
iawn wrth ladd y llwyni mawr, ond yn anffodus
nid ywr ateb yman datrys problem vy
Rhododendron yn llwyr. Mae ffynonellau hadau
yn y dyffryn yn golygu bod mwy o lwyni
newydd yn blaguro o amgylch y pentref o hyd.

Yn ddiweddar, mae Cymdeithas Eryri wedi bod
yn gweithio gyda Phrosiect Coedwig Law
Geltaidd LIFE, perchnogion tir preifat, a
phartneriaid eraill i gadw ar ben vyr
eginblanhigion sydd wedi bod yn ymddangos yn
ardal Beddgelert. Mae ein gwirfoddolwyr
anhygoel ni wedi bod yn rheoli'r eginblanhigion
yma drwy eu tynnu a llaw a'u cloddio or ddaear.
Mae'r dull yma'n effeithlon iawn pan fydd y planhigion yn ifanc; gyda'i gilydd llwyddodd 8 o wirfoddolwyr
i gael gwared ar fwy na 400 o rhododendron mewn dim ond 5 awr!

Byddai caniatau i'r rhododendron gydio eto fel cymryd dau gam ymlaen ac un cam yn 6l. Mae cadarnhau a
chynnal y gwaith sydd eisoes wedi'i wneud yr un mor bwysig yn aml 8 gwneud y gwaith yn y lle cyntaf.

Rhondda Cynon Taf - Tynnu Llawrgeirios o Dirweddau Byw

Mae'r Llawrgeiriosen (Prunus laurocerarsus) yn goeden estron ymledol sydd wedi dod yn blanhlgyn
gwrych poblogaidd iawn ymbhlith perchnogion :
tai a datblygwyr oherwydd ei phriodweddau
bytholwyrdd. Ond pan maen dianc in
coetiroedd hynafol ni, mae'n ddinistriol, gan fod
y canopi trwchus yn cysgodi blodau gwyllt
brodorol fel clychau'r gog (Hyacinthoides non-
scripta) a blodaur gwynt (Anemonoides
nemorosa), yn ogystal 4 gwenwyno'r pridd.

Mae Llawrgeirios yn cynnwys glycosidau
syanogenig, sy'n troin asid prwsig (hydrogen
syanid) pan gant eu treulio gan anifeiliaid a
phobl; mae'r sylwedd gwenwynig yma hefyd yn
llygru'r dwr sy'n diferu oddi ar eu dail, gan ladd
fflora'r ddaear oddi tanodd.

Yn anffodus, mae'r Llawrgeiriosen yn cael ei hyrwyddo yn aml fel planhigyn ‘llesol i fyd natur’, cherwydd
gall ddarparu cynefin nythu a bwyd i adar. Ond y cyfan mae hyn, ynghyd a gwastraff gardd sy'n cael ei
daflu i goetiroedd, yn ei wneud yw helpu i wasgarur hadau i'n hardaloedd gwyllt, gan ddinistrio cynefin
naturiol yn y pen draw.

Mae'r ail lun yn enghraifft o'r difrod sy'n cael ei achosi gan lawrgeirios. Mae tua 80% o'r coetir hynafol yma
bellach wedi colli ei holl isdyfiant a fflora'r coetir.



Gydag arian Lleoedd Lleol ar gyfer Natur gan Lywodraeth Cymru mae nifer o goetiroedd hynafol yn
Rhondda Cynon Taf, sy'n boblogaidd gyda AR A

chymunedau lleol, wedi cael gwared ar
lawrgeirios y gaeaf yma. Tasg heriol sy'n
cynnwys torri coed ar raddfa fawr a thrin y
boncyffion.

Yn y dyfodol, rydym yn gobeithio cael gwared ar
lawrgeirios (a mathau eraill o blanhigion
ymledol) o gynlluniau tirweddu syn cael eu
hyrwyddo gan ddatblygwyr, ac yn gobeithio
gweithio gyda phoblleoli fonitro a chael gwared
ar blanhigion sy'n dianc o erddi in saflecedd
Tirwedd Fyw.

Ers mis Ebrill 2021, mae Ymddiriedolaeth Natur Gogledd Cymru
wedi bod yn gweithio gyda hybiau gwirfoddol i fonitro
rhywogaethau'r glannau creigiog rhynglanwol, yn bennaf mewn
Ardaloedd Morol Gwarchodedig yng Ngogledd Cymru. Y prif
ffocws yw cadw llygad am INNS a rhywogaethau eraill sy'n symud
oherwydd Newid yn yr Hinsawdd. Mae ein hybiau yn cwmpasu
tair prif ardal o lannau creigiog yng Ngogledd Cymru ac yn cynnal
arolygon misol drwy gydol y flwyddyn. Yn 2022 fe wnaethom ni
lwyddo i gofnodi presenoldeb ac, mewn rhai achosion, ehangiad
dosbarthiad nifer o INNS morol gan gynnwys y canlynol:

Crepidula fornicata — yn wahanol it ardaloedd deheuol, nid yw'r .
ewin mochyn wedi sefydlu yng Ngogledd Cymru eto. Er hynny, { Crepieiuld ¢ rnicgta'thsﬁéigr'OC_t 5o NWT
cawsom wybod am ei bresenoldeb yn Afon Menai ac rydym wedi

bod yn cynnal arolygon rhywogaethau wedi'u hamseru ar gyfer y rhywogaeth benodol yma yn yr
ardaloedd arolygu o amgylch ac wedi gallu cofnodi rhywfaint o ymlediad y rhywogaeth yma.

Ostea chilensis—rhywogaeth anarferol a chael ei
chyflwyno wnaeth wystrys Chile ac ers hynny
mae wedi sefydlu yn Afon Menai, ond nid yn
unman arall yn y DU. Yn 2022 canfu ein
gwirfoddolwyr ei bod wedi cynyddu o ran
dosbarthiad yn yr afon.

Corella eumyota - rhywogaeth estron o
chwistrell mér sydd wedii darganfod mewn
sawl ardal gan ein gwirfoddolwyr ni. Gobeithio
y bydd yr achosion hyn yn helpu i ddarparu
rhagor o wybodaeth am ei symudiad.

Sargassum muticum - rhywogaeth INNS
Shoresearch conference INNS- algaidd eang ei dosbarthiad ar draws Gogledd




Cymru ac mae ein gwirfoddolwyr ni'n helpu i gofnodi lle mae i'w gweld yn tyfu, gan fod ei thyfiant
tymhorol yn digwydd bob Gwanwyn-Haf.

Daethy flwyddyniben gyda chynhadledd ym mis Rhagfyr, a oedd yn cynnwys gweithdy gan Chloe Powell-
Jennings a Laura Grant (y ddwy o CNC) a ddefnyddiodd y pecyn INNS Morol (samplau a gwybodaeth)
wedi’i greu gan Chloe ac Anna Holmes o Amgueddfa Cymru. Mae rhagor o wybodaeth am sut i adnabod ein
rhywogaethau INNS ar gael ar wefan Pen Llyn AT Sarnau yma ac yn y Gymraeg yma ac edrychwch yma
(Cymraeg) am fwy o wybodaeth am ein harolygon Shoresearch.

Lansio prosiect newydd i fynd i'r afael a chyflwr pedair afon yn ne Cymru

Lansiwyd Prosiect Pedair Afon LIFE Cyfoeth Naturiol Cymru (CNC) ym mis Hydref 2022 a bydd yn diogelu,
yn gwella ac yn helpu i adfer afonydd Teifi, Tywi, Cleddau ac Wysg. Amcangyfrifir y bydd 776km o'r
afonydd yn cael eu gwella.

Bydd y prosiect, sy'n cael ei gefnogi gan Raglen LIFE
yr UE gyda chyllid yn cael ei ddarparu hefyd gan
Lywodraeth Cymru a Dwr Cymru Welsh Water, yn
arwain at chwistrellu mwy na £9 miliwn i fynd ir afael
a heriau cadwraeth brys yn ystod y pum mlynedd
nesaf.

Mae'r afonydd wedi cael eu dosbarthu fel Ardaloedd
Cadwraeth Arbennig (ACA), syn golygu eu bod o
bwysigrwydd rhyngwladol ar gyfer bywyd gwyllt a
phlanhigion fel eogiaid, llysywod pendoll, gwangod,
dyfrgwn a chrafanc-y-fran y dwr.

Bydd y prosiect yn gweithio gyda ffermwyr, perchnogion tir, contractwyr a chymunedau lleol i wneud y
canlynol:

« Gwella amodau ar gyfer poblogaethau o eogiaid, llysywod pendoll, gwangod a physgod eraill sydd
wedi gweld dirywiad dramatig yn ystod y blynyddoedd diwethaf

o Cael gwared ar gyfyngiadau ar fudo pysgod - rhoi sylw i rwystrau mewn afonydd fel coredau a
rhwystrau eraill

o Ailnaturioli afonydd - ailgyflwyno clogfeini, deunydd pren a graean ir afonydd, yn ogystal ag
ailddolennu, ac ailgysylltu'r gorlifdir

« Plannu coed ar hyd glannau afonydd i greu cynefin, cynyddu cysgod a sefydlu lleiniau rhagod, gyda
manteision cysylltiedig o ran ansawdd y dwr a sefydlogrwydd y glannau.

« Lleihau effaith rhywogaethau estron ymledol fel
y ffromlys chwarennog, pidyn-y-gog Americanaidd,
canclwm Japan a'r efwr enfawr

«  Gwella arferion rheoli tir — lleihau maethynnau a
gwaddodion o dir amaethyddol drwy weithio gyda
ffermwyr a pherchnogion tir i hyrwyddo technegau
ffermio arfer gorau

« Ailsefydlu'r Gragen Las Berlog sydd mewn perygl
difrifol yn ne orllewin Cymru

Bydd prosiect Pedair Afon LIFE yn cael ei arwain gan
CNC mewn partneriaeth ag Awdurdod Parc
Cenedlaethol Bannau Brycheiniog, y Ganolfan Adfer
Afonydd, Rheolwr y Ganolfan Ymchwil Amaethyddiaeth (ARC) Coleg Sir Gar a Coed Cadw, gyda chymorth
ariannol gan LIFE, Llywodraeth Cymru a Dwr Cymru/Welsh Water.

[ gael gwybod mwy, ewch i wefan y prosiect www.naturalresources.wales/4RiversforLIFE

Yr Ymddiriedolaeth Bysgota: Arolwg rhywogaethau ymledol a helpu i atal eu hymlediad!

Mae rhywogaethau estron ymledol yn gynyddol bresennol yn ein dyfroedd ni a gallant gael effaith
sylweddol ar ein pysgod ac ar bysgota.

Mae'r Ymddiriedolaeth Bysgota wedi lansio arolwg i sicrhau gwell dealltwriaeth o ble mae pysgotwyr yn
pysgota yny DU a thramor, ac ymwybyddiaeth pysgotwyr o rywogaethau estron ymledol.

Bydd y canfyddiadau'n cael eu defnyddio i wellat wybodaeth sydd ar gael i bysgotwyr am rywogaethau
ymledol ac fel sail in gwaith parhaus ni yn y maes yma i gynorthwyo lleoliadau pysgota, clybiau ac
unigolion i atal a rheoli rhywogaethau ymledol.

Mae cyfranogiad yn yr arolwg yma'n gwbl ddienw ac ni fydd y cwestiynau sy'n cael eu gofyn yn galluogi
adnabod unigolion. Dylai'r holiadur gymryd tua 15 munud i'w gwblhau.

Mae'r arolwg ar gael YMA,

Cofnodi effeithiau rhywogaethau ymledol drwy wyddoniaeth y dinesydd: astudiaeth beilot

Mae Ymddiriedolaeth Natur Gogledd Cymru yn rhan o brosiect newydd a fydd yn edrych ar ddull newydd
o asesu effeithiau rhywogaethau ymledol drwy weithio gyda gwirfoddolwyr lleol (gan gynnwys Grwpiau
Gweithredu Lleol) a dinesydd wyddonwyr i ddatblygu a phrofi safonau gwahanol ar gyfer asesiadau
effaith maes. Mae'n cael ei arwain gan Brifysgol Coventry gydag Ymddiriedolaeth Natur Gogledd Cymru
fel partner yn y prosiect drwy WaREN. Mae'r prosiect yn cael ei gyllido gan Gyngor Ymchwil yr
Amgylchedd Naturiol (NERC).

Prif nod y prosiect hwn yw edrych ar ymarferoldeb cynnwys dinesydd wyddonwyr wrth gofnodi effeithiau
rhywogaethau ymledol. Yr amcanion penodol yw:

datblygu protocolau maes a digidol ar gyfer asesiadau effaith gan ddinesydd wyddonwyr,

profir protocolau maes gyda gwirfoddolwyr Grwpiau Gweithredu Lleol yng Nghymru,

profir safon ddigidol mewn rhaglen gofnodi, a

dadansoddi a chymharu canlyniadau ar gyfer gwahanol rywogaethau a phrotocolau yn ogystal a
thystiolaeth effaith sy'n deillio o ddadansoddiadau traddodiadol.

FwDnF

Os ydych chi'n GGLI neu'n griwp gwirfoddol yng Nghymru ac eisiau cymryd rhan yn y prosiect cyffrous
yma, cysylltwch 3 WaREN.

“Ble mae'r mincod?"- astudiaeth o'r opsiynau ar gyfer dosbarthiad a rheoli mincod yng
Nghymru

Rydym yn dymuno penodi sefydliad (neu sefydliadau) i gynnal astudiaeth ymarferoldeb o ddosbarthiad
mincod (Neovision vison) yng Nghymru ac i gwmpasu opsiynau ar gyfer sefydlu fforwm mincod. Y nod yw
gwella'r dull strategol o weithredu a'r ymdrechion unedig.

Rhoddir blaenoriaeth i'r cynigion astudio sy'n rhoi sylw i'r canlynol:

« Dadansoddiad o'r dystiolaeth gyfredol o ddosbarthiad mincod yng Nghymru (gan gynnwys mapiau
llecynnau allweddol' i fincod yng Nghymru).

« Nodi ymdrechion rheoli a chadw trefn cyfredol (e.e. drwy brosiectau), a ble mae bylchau yn yr
ymdrechion.

e Edrych ar yr opsiynau mwyaf cost-effeithiol ar gyfer monitro'r dosbarthiad (e.e. technoleg GPS).

« Cwmpasu ymarferoldeb sefydlu fforwm mincod yng Nghymru; nodi gwersi a ddysgwyd o fforymau
tebyg eraill.

« Dadansoddi aelodau posibl y fforwm mincod ac ymgysylltu a rhanddeiliaid perthnasol (e.e. gyda
chyfweliadau lled-strwythuredig). O leiaf un gweithdy i ddod 4 darpar aelodau'r fforwm at ei gilydd.

Os oes gennych chi ddiddordeb, mae mwy o wybodaeth a chyfle i ymgeisio ar gael yma.

Cael gwared ar y llyfrothen uwchsafn o lyn yn Llanelli

Mae'r llyfrothen uwchsafn (neu'r moroko carreg), rhywogaeth ymledol o bysgodyn, wedi'i weld ym Mharc
Dwr Sandy, Llanellj, llyn ar Lwybr Arfordirol y Mileniwm.

Mae Cyfoeth Naturiol Cymru (CNC) ac Asiantaeth yr Amgylchedd yn bwriadu cael gwared ar y llyfrothen
uwchsafn ymledol o'r llyn poblogaidd yma yn Llanelli. Ddechrau mis lonawr 2023, bydd y ddwy asiantaeth
yn dechrau ar y gwaith o gael gwared ar y pysgodyn o Barc Dwr Sandy er mwyn diogelu dyfodol y llyn, yn
ogystal a dyfrffyrdd ledled Cymru a Lloegr. Maer gwaith wedi cael ei gyllido gan Lywodraeth Cymru ac
mae'n cael ei gefnogi gan berchennog y tir, Cyngor Sir Caerfyrddin.

Edrychwch ar yr erthygl yma a'r blog gan CNC i gael gwybod mwy!

Beth mae COP15 yn ei olygu i rywogaethau ymledol?

Bydd y rhan fwyaf ohonoch chi wedi clywed am y COP15 diweddar a Fframwaith Bioamrywiaeth Byd-eang
Kunming-Montreal sy'n rhoi gobaith i fyd natur ar gyfer y dyfodol, am ragor o wybodaeth edrychwch ary
Blog yma gan yr Ymddiriedolaethau Natur.

Ond beth mae hyn yn ei olygu i rywogaethau ymledol?

Mae targed 6 yn y Fframwaith yn canolbwyntio ar rywogaethau ymledol a'i nod yw gwneud y canlynol:
o Dileu,lleihau, cyfyngu a/neu liniaru eu heffeithiau ar fioamrywiaeth a gwasanaethau ecosystemau,
o Atal eu cyflwyno a'u sefydluy,
« Lleihau'r gyfradd gyflwyno a sefydlu o leiaf 50%, ac

« Erbyn 2030, dileu neu reoli rhywogaethau ymledol, yn enwedig mewn safleoedd blaenoriaeth, fel ar
ynysoedd.

Rydym yn edrych ymlaen at weithio gydag aelodau WaREN i gyrraedd y targedau hyn yng Nghymru. Mae
mwy o wybodaeth am yr hyn mae COP15 yn ei olygu i rywogaethau ymledol ar gael yn ein blog newydd!

Achub byd natur - The Times 21 Rhagfyr 2022

Syr, Yn dilyn eich erthygl arweiniol ar gytundeb COP15 ar warchod rhywogaethau a chynefinoedd (“Saving
Nature” ar adroddiad, Rhagfyr 20), un o'r prif fygythiadau i fioamrywiaeth yw rhywogaethau ymledol.
Roedd atal y bygythiad hwn yn aml yn golygu lladd rhywogaethau annymunol ond ffotogenig, o wiwerod
llwyd yn y DU i possoms yn Seland Newydd, sy'n creu gwrthdaro rhwng ymgyrchwyr hawliau anifeiliaid a
gwyddonwyr cadwraeth bywyd gwyllt. Er ei bod yn hawdd pennu targedau uchelgeisiol, mae gwaith heriol
o'n blaen i hysbysu cymdeithas aci alluogi gweithredu pragmatig ar yr amcanion.

Rob Yorke, Y Fenni, Sir Fynwy.

Mwy o wybodaeth am COP15 ac ysgogir cydweithrediad dwybleidiol sydd ei angen ar gyfer cadwraeth
yma.

Mwy o wybodaeth am WaREN

Mae Prosiect Rhwydwaith Ecolegol Gwydn Cymru (WaREN) yn cael ei ddarparu gan Ymddiriedolaeth
Natur Gogledd Cymru ac Ymddiriedolaeth Natur De a Gorllewin Cymru. Mae WaREN yn cael ei gyllido
gan Gynllun Rheoli Cynaliadwy Llywodraeth Cymru tan fis Ebrill 2023.

